
角色：

加斑貓—天天加班，沒時間留意網上消費陷阱

握貓—自以為勝券在握，運籌帷幄，實則在網上設計各種消費陷阱，

專門「呃貓騙狗」，是臭名遠播的「呃貓」

旺財—雖身為狗，但卻是忠心正直的貓奴

簡介：在喵星上，加斑貓上網買了一條裙子，沒想到裙子貨不對板，她應該怎樣做呢？



噢！點解我收到嘅
鑽石裙，同握貓網
頁上面嗰幅圖咁唔
同嘅？

嗰幅圖明明就喺
Catwalk牌嗰條
裙，點解呢條裙咁
細，質量咁差，鑽

石都冇粒，重話

係名牌鑽石裙？！



我辛辛苦苦
做到成隻狗
咁，措咗成
年嘅貓糧都
冇曬囉！



主人，你
叫我呀？

冇啊！不過你嚟得真係啱。我被
握貓呃咗呀，他真係「呃貓」嚟
㗎，我一收到條咁嘅裙，就即刻
去搵佢退貨，佢竟然話。。。



你有冇睇清楚幅
圖右下角嗰度寫
住「圖片只供參
考」？仲有個標
題寫明「名牌鑽
石裙（同款）」，雖
然同款嗰兩隻字
就細咗啲，但係
實物梗係同幅圖
唔同啦！



我唔可以咁就算

啊！有計！我用
同樣嘅方法將呢
條裙賣出去，咁
我就可以賺翻啲
貓糧啦。



握貓都可以呃
我，點解我唔
可以呃其他貓
呀？

汪，主人唔好啊！
咁做唔合情！

唔合理！
唔合法！



如果你要以「其貓之道，還
治其他貓之身」，咁就天下
貓貓一樣黑，而且你咁做，
網上購物會越嚟越唔安全，
喵星亦會變成了一個到處都
係騙子嘅悲慘星球啦！真係
情何以堪！黑貓得食，白貓
當災，天理何在！做呃貓騙
狗嘅事，亦都唔合法。貓貓
監都有得坐呀！



咁我可以
點做呀？



為喵星嘅幸福盡一分力，你要
將網上消費陷阱嘅信息同其他
貓分享，提醒佢哋注意網上購
物安全。不過，握貓咁做係違
反商品說明條例嘅，我哋可以
去海關告發佢。



好，我會響「貓間有情」直播

時段同其他貓分享我悲慘嘅經

歷，仲有同海關備案，告發握

貓嘅所作所為，網上購物真係

「一失足成千古恨，回頭唔見

幾百銀」，以後都唔再上網購

物啦。



其實又唔使咁驚，只要小心啲，
網上購物都可以好安全。我之前
上網買嘢，唔小心暴露咗銀行卡
資料，好快收到銀行短訊，話我
喺狗狗網訂閱咗會員服務，仲收
咗我幾百個貓貓幣。自此以後，
我都會檢查要入個人資料嘅網站
有冇可疑。其實，做乜都好，小
心駛得萬年船。網購時更加要記
住「小心」呢兩個字，唔好透露
過多的隱私資料，而且要睇清楚
購物條款，同埋商品說明。



咁我哋好好保留證據，
攞條裙去消委會投訴。
佢哋一定會幫主人您討
回公道。

好！我唔會由受害
貓變加害貓。但係
握貓一定要受到教
訓，否則，佢仲會
繼續響網上行騙。



好啊，咁我
哋快點出發
啦。



有賴加斑貓舉報，握貓被判入獄。

並在加斑貓分享受騙經歷後，

眾貓在網購時亦加倍小心。

網上購物日漸安全，

喵星從此成為最宜居星球。


